Swydd Ddisgrifiad
Cyfarwyddwr Rhaglen Criw Celf: Gwynedd ac Ynys Môn

Hyd y Contract: 1 Awst 2017 – 31 Gorffennaf 2018 (58 diwrnod)

Ffi: £7,000 

Cyngor Celfyddydau Cymru
Arts Council of Wales




Mae Criw Celf yn dymuno penodi Cyfarwyddwr Rhaglen llawrydd brwdfrydig a chreadigol yng Ngwynedd ac Ynys Môn i ddarparu’r prosiect Criw Celf. Bydd y Cyfarwyddwr yn gweithio gydag Uned Celfyddydau Cymunedol Cyngor Gwynedd, Oriel Môn a Galeri, Caernarfon.

Criw Celf yw’r teitl ymbarél ar gyfer llwybr artistiaid ifanc Mwy Abl a Thalentog (MAT) sy’n ymgorffori’r rhaglenni ‘Criw Celf’, ‘Portffolio’ a ‘Codi’r Bar’. Mae ‘Criw Celf’ yn gweithio gyda disgyblion MAT o Flynyddoedd 5 – 9 fydd wedyn yn cael cyfle i gymryd rhan yn y rhaglen ‘Portffolio’ ar lefel TGAU ac yna ‘Codi’r Bar’ yn ystod lefel ‘A’ ac ‘AS’.
	a. Criw Celf


	b. Portffolio
	c. Codi’r Bar

	1. Bl. 5 & 6

2. Bl. 7 & 8

3. Bl. 9


	TGAU
	Lefel A ac AS


Mae’r holl awdurdodau lleol yng Ngogledd Cymru’n darparu’r prosiect ac yn derbyn cefnogaeth ariannol gan Gyngor Celfyddydau Cymru. Mae’r rôl benodol hon yn ymwneud â darparu Criw Celf, Portffolio a Codi’r Bar yng Ngwynedd ac Ynys Môn yn unig, fodd bynnag bydd disgwyl i’r ymgeisydd llwyddiannus weithio mewn partneriaeth agos â Chyfarwyddwyr Rhaglen ar draws rhanbarth gogledd Cymru.


Disgrifiad o’r Rhaglen
a. Criw Celf

Mae ‘Criw Celf’ yn cynnig cyfres o chwe dosbarth meistr i bob person ifanc gan weithio mewn safleoedd ysbrydoledig ar draws Gwynedd ac Ynys Môn. Bydd artistiaid proffesiynol profiadol yn cael eu cyflogi i redeg y dosbarthiadau meistr, gyda phob un yn edrych ar amrywiaeth o dechnegau artistig ac yn gweithio gyda gwahanol ddeunyddiau yn cynnwys darlunio, cerflunio, paentio ac argraffu. Bydd gan Wynedd dri grŵp Criw Celf gyda phob grŵp yn derbyn 6 dosbarth meistr yr un, gyda 20 aelod ym mhob grŵp. Bydd gan Ynys Môn un grŵp Criw Celf yn cynnig chwe dosbarth meistr i 20 o aelodau. Bydd rhaid i’r cyfarwyddwr drefnu 24 o ddosbarthiadau meistr unigol ar gyfer yr aelodau fel rhan o’r brîff.
Dewisir aelodau’r Criw Celf drwy broses ymgeisio. Bydd Penaethiaid ysgolion cynradd ac Athrawon Celf Uwchradd Gwynedd ac Ynys Môn yn cael cyfle i enwebu disgyblion a fyddai’n elwa o gymryd rhan yn y prosiect ac sydd wedi eu nodi fel disgyblion MAT yn y celfyddydau gweledol. Bydd pob disgybl yn cyflwyno detholiad o waith celf ar gyfer asesu a dethol; yr ymgeisydd llwyddiannus fydd yn gyfrifol am gydlynu’r broses hon.
b. Portffolio

Mae ‘Portffolio’ yn cynnig cyfres o 6 dosbarth meistr ar gyfer disgyblion TGAU i gynorthwyo i ddatblygu eu gwaith cwrs. Mae’n gyfle hefyd iddynt weithio gydag artistiaid proffesiynol amrywiol ac i archwilio ac arbrofi gydag amrywiaeth eang o ddeunyddiau a thechnegau e.e. darlunio, ffotograffiaeth, gwaith 3D, cynllunio set, celfyddyd y stryd. Cynhelir tri o’r gweithdai hyn yn Oriel Môn a’r tri arall yn Galeri, Caernarfon. Trefnir ymweliad i weld arddangosfa yn Lerpwl neu Manceinion ac arddangosfa o waith y disgyblion ar ddiwedd y flwyddyn.

c. Codi’r Bar
Mae ‘Codi’r Bar’ yn rhaglen ar gyfer Myfyrwyr Lefel A ac AS. Byddant yn cymryd rhan mewn cyfres o 4 dosbarth meistr gydag artistiaid proffesiynol ac yn cael cyfle i archwilio technegau a deunyddiau newydd. Byddant yn cymryd rhan mewn diwrnod gyrfaoedd er mwyn dysgu am yrfaoedd posib yn y sector celf. Bydd gweithdy datblygu llyfr brasluniau lle byddant yn derbyn cyngor ar sut i ymgeisio am le ar gwrs addysg bellach. Cynhelir y sesiynau hyn yn Galeri Caernarfon ac Oriel Môn. Trefnir ymweliad â phrifysgol yn ogystal.
Dewisir yr aelodau drwy broses ymgeisio. Bydd gan holl Athrawon Celf Uwchradd Gwynedd ac Ynys Môn gyfle i enwebu disgyblion a fyddai’n elwa o gymryd rhan yn y prosiect ac sydd wedi eu nodi fel disgyblion MAT yn y celfyddydau gweledol. Bydd pob disgybl yn cyflwyno detholiad o waith celf ar gyfer asesu a dethol; yr ymgeisydd llwyddiannus fydd yn cydlynu’r broses hon.

Mae Criw Celf, Portffolio a Codi’r Bar yn brosiectau all-gwricwlaidd a gynhelir y tu allan i oriau ysgol ac er ei fod yn cysylltu â’r cwricwlwm cenedlaethol efallai nad dyma fydd blaenoriaeth y prosiectau.
Cyflogir cynorthwywyr Criw Celf, Portffolio a Codi’r Bar i fod yn bresennol yn y dosbarthiadau meistr i gefnogi’r tiwtoriaid sy’n artistiaid ac i gynorthwyo gyda gwaith y Cyfarwyddwyr Rhaglen ynglŷn ag arfarnu a dogfennaeth, er enghraifft.
Bydd y prosiect hefyd yn darparu cyfres o sesiynau hyfforddiant DPP ar gyfer athrawon. Cynhelir y sesiynau hyn yn ystod tymor yr hydref mewn partneriaeth ag EDAU (Rhwydwaith Celf ac Addysg Gogledd Cymru) gyda’r bwriad o godi ymwybyddiaeth am y prosiect, ac annog ysgolion i enwebu disgyblion i ymuno â’r cynllun. Bydd yr hyfforddiant hefyd yn cynorthwyo athrawon i adnabod disgyblion MAT yn y celfyddydau gweledol, a bydd fideos hyfforddi ar gael ar-lein i’w rhannu â’r athrawon sy’n methu bod yn rhan o’r hyfforddiant. Bydd Criw Celf yn penodi Cydlynwyr Hyfforddiant i drefnu’r sesiynau DPP ond bydd angen i’r Cyfarwyddwr Rhaglen Criw Celf weithio â nhw mewn perthynas â recriwtio aelodau a hyrwyddo.

Rhestr o’r Tasgau a’r Dyletswyddau
· Bydd y Cyfarwyddwr Rhaglen yn recriwtio aelodau i ymuno â Criw Celf, Portffolio a Chodi’r Bar.

· Cysylltu ag ysgolion Gwynedd ac Ynys Môn, ac ymweld ag ysgolion os oes angen, er mwyn codi ymwybyddiaeth am y prosiect.
· Hyrwyddo’r prosiect drwy’r cyfryngau cymdeithasol, ar-lein a drwy wefan y Criw Celf (www.criwcelf.co.uk). 
· Dylunio a chynhyrchu deunyddiau hyrwyddo megis pamffledi a phosteri.
· Cynnal cronfa ddata o gysylltiadau a manylion aelodau.

· Penodi artistiaid addas i ddarparu’r holl sesiynau gan sicrhau bod asesiadau risg yn cael eu cynnal.

· Amserlennu gwaith y cynorthwywyr prosiect er mwyn sicrhau bod cymorth ar gael ym mhob un o’r sesiynau.
· Trefnu diwrnodau gyrfa ac ymweliadau â phrifysgolion.
· Llogi lleoliadau ar gyfer yr holl sesiynau.
· Rheoli cyllideb y prosiect.
· Sicrhau bod yr holl aelodau’n derbyn gwybodaeth amserol yn y Gymraeg a’r Saesneg.
· Trefnu a hyrwyddo’r arddangosfa derfynol o waith celf gan yr holl aelodau ar ddiwedd y flwyddyn ysgol.
· Mynychu cyfarfodydd llywio rhanbarthol Criw Celf Gogledd Cymru.
· Mynychu cyfarfodydd diweddaru rheolaidd grŵp llywio prosiect Gwynedd ac Ynys Môn.
· Cydgysylltu â’r Cydlynwyr Hyfforddiant mewn perthynas â recriwtio a hyrwyddo.
· Arfarnu’r prosiect gan ddefnyddio canllawiau arfarnu cenedlaethol y Criw Celf.
· Llunio adroddiad terfynol ar gyfer yr arianwyr, sef Cyngor Celfyddydau Cymru.
· Cadw cofnodion cywir ar yr amser a dreuliwyd ar y prosiect.
· Mae’n rhaid cydymffurfio â pholisïau a gweithdrefnau megis Diogelu Plant ac Oedolion Bregus, Iechyd a Diogelwch ayb.
Manyleb Person
· Mae angen i’r Cyfarwyddwr Rhaglen ymrwymo i fod ar gael rhwng Awst 2017 – Awst 2018.

· Mae’n rhaid bod ganddynt swyddfa neu fan gwaith a chyfleusterau TG eu hunain.
· Mae’n rhaid iddynt fedru cynnal asesiadau risg ar gyfer sesiwn gelf.
· Mae’n rhaid iddynt fedru defnyddio TG yn hyderus (Microsoft Office ac Outlook, neu feddalwedd cyfatebol).

· Bydd ganddynt gefndir proffesiynol yn y celfyddydau a phrofiad o reoli prosiect, monitro, cynllunio ac arfarnu gweithdai a phrosiectau creadigol ar gyfer pobl ifanc.
· Bydd ganddynt wybodaeth am leoliadau celf ac artistiaid gweledol yng ngogledd Cymru y gellir eu defnyddio i ddarparu’r sesiynau ar ein rhan.
· Mae’n rhaid bod yn hunan gyflogedig ac yn meddu ar Yswiriant Atebolrwydd Cyhoeddus.
· Mae’n rhaid i chi gael trwydded yrru a cherbyd eich hun.
· Yn gallu cyfathrebu’n hyderus drwy gyfrwng y Gymraeg a’r Saesneg.
Gwrando a Siarad:
Yn gallu cyflwyno holl agweddau’r swydd yn hyderus ar lafar yn y Gymraeg a’r Saesneg fel ei gilydd.

Darllen a Deall:
Yn gallu defnyddio a dehongli’n hyderus unrhyw wybodaeth o ffynonellau amrywiol yn y Gymraeg a’r Saesneg er mwyn cyflawni holl gyfrifoldebau’r swydd.

Ysgrifennu:
Yn gallu cyflwyno gwybodaeth ysgrifenedig yn y Gymraeg a’r Saesneg yn gwbl hyderus gan ddefnyddio’r dulliau a’r ieithwedd fwyaf addas ar gyfer y pwnc a’r gynulleidfa.

Ffi
Bydd cyfanswm ffi o £7,000 ar gael ac mae costau teithio a chynhaliaeth wedi eu cynnwys yn y ffi honno.
Dadansoddiad i’r Ffi: Criw Celf x 50 diwrnod @ £120 = £6,000 / Portffolio x 4 diwrnod @ £125 = £500 / Codi’r Bar x 4 diwrnod @ £125 = £500. Mae diwrnod o waith yn golygu 7 awr 30 munud.
Sut i Ymgeisio
I wneud cais am y swydd y swydd Cyfarwyddwr Rhaglen Criw Celf, anfonwch gais ar e-bost yn nodi sut mae eich sgiliau, gwybodaeth a phrofiad yn cwrdd â gofynion y disgrifiad swydd. Esboniwch pam mai chi yw’r ymgeisydd mwyaf addas i ymgymryd â’r tasgau a’r dyletswyddau a restrir uchod a sut yr ydych yn bodloni’r fanyleb person. Cynhwyswch gopi o’ch CV ac enw dau ganolwr.
Mae’n rhaid cyflwyno ceisiadau erbyn 9am ar 19 Gorffennaf 2017.
Anfonwch eich cais ar e-bost at Gwawr Wyn Roberts, Celfyddydau Cymunedol, Cyngor Gwynedd: gwawrwynroberts@gwynedd.llyw.cymru 
Cyfweliadau
Cynhelir cyfweliadau yn Galeri, Caernarfon ar 27 Gorffennaf. 
Mwy o wybodaeth
I dderbyn mwy o wybodaeth cysylltwch ag un o’r canlynol…

· Lisa Taylor - Galeri - lisa.taylor@galericaernarfon.com / 01286 685250

· Ceri Williams - Oriel Môn, Cyngor Môn - CeriWilliams@ynysmon.gov.uk / 01248 724444

· Gwawr Wyn Roberts, Celfyddydau Cymunedol, Cyngor Gwynedd - gwawrwynroberts@gwynedd.llyw.cymru / 01286 679721

